
Heilbrigðis- og tryggingamálaráðuneytið

Fréttatilkynning

Nr.: 34/2004

Dagsetning: 30. desember

Samið um nýja heilsugæslustöð í Hafnarfirði
Framkvæmdir hefjast í febrúar

Ný heilsugæslustöð í Hafnarfirði verður til húsa á 3. og 4. hæð að Fjarðargötu 13 til 15 í norðurturni verslunarhússins Fjarðar. Samningur um leiguhúsnæðið var undirritaður milli heilsugæslunnar og Sölusambands íslenskra fiskframleiðenda í dag. Jón Kristjánsson, heilbrigðis- og tryggingamálaráðherra, staðfesti samninginn við þetta tækifæri.

Húsnæði nýju heilsugæslustöðvarinnar verður um 1048 m² og þar verður innréttuð stöð með starfsaðstöðu fyrir sex lækna. Húsnæðið er á tveimur hæðum og verður móttaka sjúklinga á neðri hæð stöðvarinnar, en á efri hæðinni verður ungbarnaeftirliti, og mæðravernd.

Miðað er við að hönnun húsnæðisins hefjist strax eftir áramót og að hafist verði handa við að innrétta húsnæðið í febrúar. Áætlað er að framkvæmdum ljúki í síðasta lagi 1. ágúst 2005 og að starfræksla stöðvarinnar geti hafist nokkrum vikum síðar.

